
Hoyringarsvar frá Etiska ráðnum til “Uppskot til løgtingslóg um Fólkaheilsustýrið” 
 
Etiska ráðið hevur fingið til hoyringar “Uppskot til løgtingslóg um Fólkaheilsustýrið”. Etiska ráðið 
hevur hesar viðmerkingar: 
 
Etiska ráðið tekur undir við endamálinum við Fólkaheilsustýrinum, sum er at fáa betri grundarlag til 
at ráðgeva politiska myndugleikan í heilsumálum, og at tryggja betri gjøgnumskygni um, hvussu 
raðfest verður í heilsuverkinum. Gjøgnumskygni er við til at skapa álit millum myndugleikar, 
fakfólk og borgaran, og tað er gott, at heilsuavgerðir í størri mun byggja á evidens og gransking. 
Hetta gevur eitt betri grundarlag undir kvalifiseraðum kjaki um bæði heilsupolitikk og 
sosialpolitikk, eisini fyri Etiska ráðið og virksemi tess. 
 
Etiskt er vert at minna á, at jú meira umfatandi eitt ovara stýrið er, jú størri kann vandin verða fyri 
at smærri eindir drukna í mongdini. Hinvegin ber eisini til at siga, at vandin fyri hin einstaka at 
detta niður ímillum skipanir, kann verða minni, tá alt verður savnað á einum stað. 
 
Etiska ráðið heldur, at menniskjan eigur at vera í miðdeplinum, soleiðis sum nevnt verður í almennu 
viðmerkingunum til lógaruppskotið, og at heilsufakligu starvsfólkini eiga at hava góðar umstøður. 
Tað er tí umráðandi, at nýggja Fólkaheilsustýrið leggur sær eina við, at einstaka menniskjan ikki 
hvørvur í tilgongdini, men harafturímóti verður enn meira sjónlig, tá ið nýggi bygnaðurin er farin at 
virka. 
 
 
Vegna Etiska ráðið 
 
Anne Mette Greve Klemensen, forkvinna 


